
U Republici Sloveniji nacionalne inte-
rese i nacionalne sigurnosne ciljeve 
definira Rezolucija o strategiji nacio-

nalne sigurnosti, koja – zbog uključenosti 
Slovenije u EU, NATO i druge relevantne 
međunarodne organizacije – uzima u obzir 
odredbe međunarodnog prava i osigurava 
djelovanje nacionalnog sigurnosnog sistema 
po njihovim principima. Kada govorimo o 
privrednoj i industrijskoj sigurnosti, bitno je 
naglasiti da spomenuta rezolucija u ključne 
aktere pružanja unutrašnje sigurnosti 
uključuje i sigurnosne službe i privatne or-
ganizacije s posebnim naglaskom na razvoju 
javno-privatnog partnerstva. Značajan na-
glasak stavljen je na zaštitu infrastrukture 
od vitalnog državnog interesa i poboljšanje 
kvaliteta zaštite imovine na svim nivoima 
društva. Na nacionalnom nivou, dakle, priz-
naje bitnu ulogu djelatnosti privatne sigurno-
sti u pružanju unutrašnje sigurnosti, ali i daje 
naznake o potrebi za postavljanje adekvatne 
zaštite vitalne infrastrukture, kao bitne in-
frastrukture za nesmetano funkcioniranje 
države u kriznim situacijama.
Tako je zamišljeno na nacionalnoj razini. A 
kakvo je stanje u praksi? Područje privredne 
i industrijske sigurnosti u Sloveniji u velikoj 
je mjeri pod kontrolom sektora privatne si-
gurnosti u kojem trenutno djeluje oko 120 
firmi s više od 7.000 zaposlenih. Početkom 
godine stupio je na snagu novi Zakon o pri-
vatnoj sigurnosti. On omogućava lakši ula-
zak novim firmama na tržište sigurnosti, 
što dugoročno može negativno utjecati na 
kvalitet privatne sigurnosti u Sloveniji. Važni 
problemi na području privatne sigurnosti u 
Sloveniji su i nereguliran status sigurnosnih 
menadžera u firmama privatne sigurnosti, 
zatim nedostatak sistemskog nadzora nad 
firmama privatne sigurnosti, u zastarjelim 
programima obrazovanja na dodiplomskom 
i poslijediplomskom nivou itd. 
Kada se govori o privrednoj i industrijskoj sig-
urnosti, moramo biti svjesni činjenice da firme 
privatne sigurnosti pod kontrolom imaju samo 
određeni dio rizika u organizaciji i rade samo 
na određenim operativnim nivoima organizaci-
je. Zbog određenog statusa privatne sigurno-
sti, kao outsourcing usluge koja po određenim 

teorijama predstavlja organizacijama dodatne 
rizike, ni na koji način ne možemo i ne bismo 
smjeli govoriti o strateškom nivou upravljanja 
rizicima. U Sloveniji još nismo dovoljno svjesni 
ove činjenice. Još uvijek dominira uvjerenje da 
su firme privatne sigurnosti jedine sposobne 
rješavati sigurnosna pitanja na svim nivoima 
organizacije. Činjenice su sasvim drugačije. 
Ranjivost, prijetnje i sigurnosne rizike možemo 
efikasno kontrolirati samo ako ih posma-
tramo na strateškom nivou i u organizaciju 
uvodimo filozofiju korporativne sigurnosti koja 
se bazira na metodološkom i sveobuhvatnom 
identificiranju ranjivosti, prijetnji i rizika, na 
razvoju menadžmenta sigurnosti, na razvoju 
i jačanju poslovne etike i sigurnosne kulture, 
na izgradnji unutrašnjeg pravnog poretka i 
izradi dokumenata sigurnosti, na uvođenju 
međunarodno primjenljivih standarda sigur-
nosti, na sistemskom obrazovanju i kontinu-
iranom uvođenju poboljšanja u sistem sigur-
nosti. Zato je stvaranje integralnog sistema 
sigurnosti na svim nivoima rukovođenja i rada 
organizacije od velikog značaja za efikasno 
upravljanje rizicima u organizaciji. 
Kako bi se postigao naznačeni smjer raz-
voja u Sloveniji, potrebno je preraditi pro-
grame obrazovanja na dodiplomskoj i pos-
lijediplomskoj razini, zakonski regulirati 
status menadžera sigurnosti i upravljačku 
odgovornost menadžmenta, kao što je 
to definirano i regulirano u zakonima iz 
područja zaštite od požara i zaštite na 
radu, i u zakonu jasno definirati unutrašnji 
pravni poredak i dokumente sigurnost koji 
će na sistemskom nivou riješiti pitanja sav-
ladavanja sigurnosnih rizika.
U Institutu za korporativne sigurnosne stu-
dije traženjem novih otkrića pomoću izrade 
istraživačkih projekata i razvojem novih 
vještina želimo aktivno sarađivati u procesi-
ma razvoja filozofije korporativne sigurno-
sti na nacionalnom i korporativnom nivou i 
korporacijama pomoći pronaći optimalna 
rješenja za sistematsko i efikasno savlada-
vanje ranjivosti, prijetnji i sigurnosnih rizika. 
Samo na taj način organizacija može osigu-
rati kontinuirani poslovni proces koji se iska-
zuje u pouzdanosti izvođenja procesa, izgrad-
nji robne marke i povećavanju profita. t

